
Intermediate Latin: Virgil Aeneid 1.76-77, 81-92
Aeolus haec contrā: 'tuus, ō rēgīna, quid optēs
explōrāre labor; mihi iussa capessere fās est...'            
[bookmark: _GoBack]haec ubi dicta, cavum conversā cuspide montem
impulit in latus: ac ventī, velut agmine factō,
quā data porta, ruunt et terrās turbine perflant.
incubuēre marī, tōtumque ā sēdibus īmīs
ūnā Eurusque Notusque ruunt crēberque procellīs               
Āfricus, et vastōs volvunt ad lītora fluctūs.
īnsequitur clāmorque virum strīdorque rudentum.
ēripiunt subitō nūbēs caelumque diemque
Teucrōrum ex oculīs; pontō nox incubat ātra.
intonuēre polī, et crēbrīs micat ignibus aethēr,               
praesentemque virīs intentant omnia mortem.                                            
extemplō Aeneae solvuntur frīgore membra.

